
GOUVÈNÈ HOCHUL ANONSE MTA A ETABLI REKÒ AK 15.8 MILYA DOLA AN 
ANGAJMAN KAPITAL AN 2025  

  
Envestisman sa yo akselere aksè pou tout moun, pèmèt sistèm transpò a tounen 

nan yon eta ki bon pou fonksyone, epi avanse pwojè ekspansyon yo  
  

5 milya dola nan angajman pwojè finanse pa tarif konjesyon  
  

  
Gouvènè Kathy Hochul te anonse jodi a ke Otorite Transpò Metwopoliten (Metropolitan 
Transportation Authority, MTA) an te fè yon angajman kapital rekò 15.8 milya dola an 
2025, sa ki make pi gwo envestisman yon sèl ane nan enfrastrikti transpò piblik nan 
istwa ajans lan. Angajman sa yo avanse amelyorasyon esansyèl pou rann sistèm nan pi 
aksesib, travay pou mennen l nan yon bon eta pou l fonksyone, ak megapwojè nan tout 
rezo a, ladan yo gen plis pase 5 milya dola ki vin posib grasa finansman pou Soulajman 
Anbouteyaj Pwojè ki te avanse yo te gen ladan yo tou premye seri envestisman ki te vin 
posib grasa Plan Kapital istorik MTA a pou 2025-2029 la, ki te finanse nèt pa Gouvènè 
Hochul ak lejislati eta a nan Bidjè Eta a ki te Adopte pou Ane Fiskal 2026 la.  
  
"Nouyòk ap envesti nan transpò piblik tankou li pa janm fè sa anvan, avèk nivo 
envestisman rekò k ap fèt pou amelyore sistèm ki deja egziste a epi pou pote pi bon 
transpò piblik nan plis kominote", Gouvènè Hochul te deklare. "Ane istorik sa a pou 
envestisman kapital nan MTA a — ki gen ladan 5 milya dola nan pwojè ki vin posib 
grasa tarif konjesyon an — pral amelyore transpò plizyè milyon Nouyòkè epi li pral asire 
ke eleman vital sa a nan tout rejyon an kapab sèvi pasaje yo pou plizyè ane k ap vini 
yo."  
  
Prezidan ak Direktè Egzekitif Jeneral MTA, Janno Lieber, te deklare, "Ane 
angajman rekò sa a ranfòse estati C&D kòm yon devlopè enfrastrikti premye klas. 
Nouyòkè yo vle konnen ki kote revni soulajman konjesyon yo prale — repons lan se 
retounen nan sistèm transpò a ak nouvo vagon tren, siyal modèn ak plis asansè ki 
konpatib ak ADA. Mèsi, Gouvènè Hochul."  
  
Ane istorik sa a pou prim kapital gen ladan envestisman atravè sistèm transpò a pou 
amelyore fyabilite ak aksesibilite, ansanm ak envestisman sible nan ekspansyon sistèm 
nan.  
  

  Amelyorasyon siyal: 2 milya dola  



 Materyèl Woulan: 6.6 milya dola  
 Ekspansyon: 2.7 milya dola  
 Aksè: 500 milyon dola  
 Amelyorasyon otobis: 500 milyon dola  
 Sipò pou kenbe ekipman yo an bon eta ak lòt sipò pou pwogram nan: 3.4 

milya dola  

  
MTA a te akòde tou yon kontra enpòtan 166 milyon dola pou enjenyeri ak konsepsyon 
Interborough Express la nan mwa out pase a, sa ki te fè pwojè a avanse soti nan faz 
planifikasyon pou rive nan faz aktif. Plan Kapital MTA a pou 2025-2029 la gen ladan l 
2.75 milya dola pou pwojè ekspansyon transpò transfòmatè sa a ant Brooklyn ak 
Queens.  

  

Gras a finansman ki soti nan tarif konjesyon an, gwo pwojè yo ap avanse, tankou:  

 Kontra 2 Faz 2 Metwo Second Avenue an pou fouye tinèl. Gwo ekspansyon sa a 
ap avanse daptre orè a ak nan bidjè a.  

 Modènizasyon siyal sou liy AC Fulton ak Liberty nan Brooklyn ak Queens. Gras a 
yon nouvo apwòch livrezon, pwojè sa a 33 pousan mwens chè pou chak km 
pase pwojè modènizasyon siyal anvan yo.  

 Amelyorasyon aksesibilite nan 7 estasyon, tankou Bryant Park Complex sou tren 
BDFM7 yo. Pwojè aksèsibilite sa yo te rive 6 pousan anba estimasyon enjenyeri 
yo.  

  
Anplis de sa, an 2025 te gen pwogrè sou nouvo Plan Kapital 2025-2029 MTA a. Sa gen 
ladan l nouvo kontra pou plis pase 300 nouvo machin tren sou Wout Ray Long Island 
(Long Island Rail Road, LIRR) la epi egzèsis yon opsyon pou achte 270 otobis elektrik 
anplis pou flòt otobis NYC Transit la.  
  
Ane rekò sa a depase mak anvan an ki te etabli an 2022, lè yo te akòde kontra ki te vo 
11.4 milya dola.  
  
Prezidan Devlopman & Kontriksyon (Construction & Development, C&D) MTA a, 
Jamie Torres-Springer, te deklare, "Chif rekò ane sa a se dènye prèv ki montre nouvo 

MTA a ap livre pwogram kapital la pi byen, pi vit, epi mwens chè. Depi nan travay pou 
kenbe ekipman yo an bon eta ak amelyorasyon pou aksè pou moun andikape, rive nan 
modènizasyon sistèm siyalizasyon ak gwo pwojè ekspansyon, n ap avanse pwojè yo pi 
devan nan tout rejyon an pou amelyore lavi Nouyò kè yo pou tout yon jenerasyon."  
  
Anplis angajman rekò yo, MTA a te konplete 6.7 milya dola nan pwojè an 2025, sèlman 
dèyè 7.1 milya dola an 2023 ki te pi bon ane pou fini pwojè kapital yo.  
  
Kliyan yo te wè gwo benefis nan tout sistèm nan an 2025, avèk 41 ranplasman asansè 
ak 10 nouvo estasyon aksesib atravè metwo yo ak tren yo. Kantite ranplasman rekò sa 
a te konstate dire an mwayèn pwojè a diminye a plis pase 2 mwa.  
  



Lòt gwo pwojè ki te fini yo te gen ladan amelyorasyon sikilasyon nan Grand Central kòm 
yon pati nan pwogram 42th St Connection lan, ki te ekonomize 46.5 milyon dola, ouvèti 
nouvo Sant Akseptasyon Vagon Tren Vil Nouyòk la nan Brooklyn, ak reyabilitasyon 
platfòm prensipal nivo ki pi ba nan Pon Verazzano-Narrows la. Anplis de sa, MTA a te 
bay Kawasaki yon kontra otòn pase a pou konstwi 378 nouvo machin metwo R268, ki 
pral evantyèlman ranplase machin ki gen prèske 50 an epi amelyore fyabiite ak 
pèfòmans.  
  
Megapwojè yo te fè gwo pwogrè tou. Premye faz ranplasman konplè Vyadik Park 
Avenue an — estrikti asye elve ki sipòte kat ray tren Metro-North la epi ki desèvi tout 
tren Metro-North k ap antre ak sòti nan Grand Central Terminal la — te konstate 
ranplasman pon an fini 21 mwa anvan dat yo te prevwa a ak 93 milyon dola an mwens 
pase sa ki nan bidjè a. Pi lwen nan sid, yo te reyalize plis ekonomi pandan 
rekonstriksyon Grand Central Train Shed ki sipòte Park Avenue ak grat syèl ki antoure l 
yo anlè ray Metro-North yo toupre Grand Central, ki te vini 20 milyon dola an mwens 
pase sa ki nan bidjè a nan premye faz li a epi ki te jwenn 75 milyon dola nan finansman 
prive pou dezyèm faz la.  

